
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ու մ  է.

1. <<XXI-ի հեռանկարներ>> 11-րդ երաժշտական միջազգային փառատոնի 2010 թվականի աշնանային համերգաշարի կազմակերպմանն աջակցելու նպատակով <<Հայ ժամանակակից երաժշտության կենտրոն>> հասարակական կազմակերպությանը որպես նվիրաբերություն տրամադրելու համար Հայաստանի Հանրապետության մշակույթի նախարարությանը 2010 թվականի երրորդ եռամսյակում հատկացնել 40000.0 հազ. դրամ` Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ ընթացիկ դրամաշնորհներ>> հոդվածով):

2. Հայաստանի Հանրապետության մշակույթի նախարարին` սույն որոշման 1-ին կետով հատկացված գումարը <<Հայ ժամանակակից երաժշտության կենտրոն>> հասարակական կազմակերպությանը տրամադրել նվիրաբերության պայմանագրի հիման վրա:
ՏԵՂԵԿԱՆՔ - ՀԻՄՆԱՎՈՐՈՒՄ
<<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման ընդունման մասին
       <<Հայաստանի Հանրապետության մշակույթի նախարարությանը գումար հատկացնելու մասին>> որոշման ընդունումը պայմանավորված է <<XXI-ի հեռանկարներ>> 11-րդ երաժշտական միջազգային փառատոնի 2010 թվականի աշնանային համերգաշարի պատշաճ կազմակերպմանը աջակցությամբ: 

2010 թվականի  աշնանային համերգաշրջանին նախատեսվում է աշխարհահռչակ երաժիշտների` Բորիս Բերեզովսկու /դաշնամուր/, Միդորիի /ջութակ/, «Հորտուս Մուզիկուս» հնագույն երաժշտության անսամբլի, մաեստրո Գժեգոշ Նովակի ղեկավարությամբ Թագավորական ֆիլհարմոնիկ նվագախմբի հյուրախաղերը: Ընդ որում, հայկական գործոնի միջազգայնացման նպատակով, Թագավորական ֆիլհարմոնիկ նվագախմբի առաջին համերգին անգլիացի դիրիժորը իր տեղն է զիջելու հայազգի դիրիժոր Էդուարդ Թոփչյանին, ով սեպտեմբերի 22-ին ղեկավարելու է նվագախումբը, իսկ հաջորդ համերգին հանրահայտ նվագախմբի հետ ելույթ կունենան հայազգի մեներգիչներ Հասմիկ Պապյանը և Բարսեղ Թումանյանը: Ծրագիրը շարունակվելու է սկանդինավյան ժամանակակից երաժշտության համերգաշարով, ինչպես նաև վարպետության դասընթացներ կանցկացվեն Երևանում և Վանաձորում: Համերգաշարի մասնակիցներն են` ժամանակակից երաժշտության հանրահայտ մասնագետներ Հելգե Սլաատոն /ջութակ/, Աննե Մարիա Սլաատոն /ալտ/, Ֆրանկ Ռայնիկեն /կոնտրաբաս/, Կլեմենս Ռավեն /դաշնամուր/, Վոլֆգանգ ֆոն Շվայնիցը /կոմպոզիտոր/; Փառատոնի աշնանային համերգաշարը կեզրափակվի Արդիտի լարային քառյակի ելույթով (ծրագիրը կցվում է):  

Փառատոնի կազմակերպման և անցկացման տարեկան ընդհանուր բյուջեն  կազմում է մոտ 160 մլն դրամ, որից 80 մլն դրամի հատկացումը նախատեսվում է ՀՀ պետական բյուջեի հաշվին, իսկ մյուս կեսը`հովանավորների և այլ աղբյուրների հաշվին: 2010 թ. գարնանային համերգաշարի կազմակերպման համար արդեն տրամադրվել է 40 մլն դրամ: 

Փառատոնի աշնանային համերգաշարի կազմակերպման համար նախատեսվում է ևս 40 մլն դրամ /նախահաշիվը կցվում է/:

ՀՀ մշակույթի նախարար                                      Հասմիկ ՊՈՂՈՍՅԱՆ
Տ Ե Ղ Ե Կ Ա Ն Ք
<<Հայաստանի Հանրապետության մշակույթի նախարարությանը գումար հատկացնելու մասին>>Հայաստանի Հանրապետության կառավարության որոշման ընդունման մասին
              <<Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման ընդունումը Հայաստանի  Հանրապետության 2010  թվականի պետական բյուջեում եկամուտների և ծախսերի ավելացում կամ նվազեցում չի առաջացնում:

Տ Ե Ղ Ե Կ Ա Ն Ք
<<Հայաստանի Հանրապետության մշակույթի նախարարությանը գումար հատկացնելու  մասին>>

Հայաստանի Հանրապետության կառավարության որոշման ընդունման մասին
            <Հայաստանի Հանրապետության մշակույթի նախարարությանը գումար հատկացնելու մասին>> Հայաստանի Հանրապետության կառավարության որոշման ընդունումը այլ իրավական ակտերի ընդունման անհրաժեշտություն չի առաջացնում:

Ն Ա Խ Ա Հ Ա  Շ Ի Վ
<<XXI -ի հեռանկարներ>> 11-րդ երաժշտական   միջազգային փառատոնի 

2010  թվականի համերգաշարի կազմակերպման աջակցության ծախսերի
	Ծախսատեսակի անվանումը
	Գումարը
/հազար դրամ/

	1. Ճանապարհածախս միջին գնով /Թագավորական ֆիլհարմոնիկ նվագախումբ, Երևան-Լոնդոն/
                 85 մարդ x 266947 դրամ = 22690.5 հազ. դրամ

                10 տեղ թավջութակ x 266947 դրամ = 2669.5 հազ. դրամ
	25360.0

	2.  Հյուրանոց              

                 85 մարդ x 40.0 հազ. դրամ x 3 օր = 10200.0 հազ. դրամ 
	10200.0

	3. Սննդի ծախսեր
                  85 մարդ x 8.0 հազ. դրամ x 4 օր = 2720.0 հազ. դրամ 
	2720.0

	4. Տրանսպորտային ծախսեր      

                  3 ավտոբուս x 60.0 հազ. դրամ x 4 օր = 720.0 հազ. դրամ
                  10 մեքենա  x 25.0 հազ. դրամ x 4 օր = 1000.0 հազ. դրամ
	1720.0

	ԸՆԴԱՄԵՆԸ
	
40000.0



 <<XXI -ի հեռանկարներ>>   փառատոնի նախագահ`    Ս. ՌՈՍՏՈՄՅԱՆ
է/:







